
1. გამოქვეყნებული მონაცემები ეყრდნობა ჯანმრთელობის მსოფლიო ორგანიზაციის მიერ გამოყენებულ ახალ მეთოდოლოგიას და მხედველობაში მიიღება არა მხოლოდ ატმოსფერული, ანუ შენობისგარე ჰაერის დაბინძურების დონე, არამედ შინამეურნეობებში საკვების მოსამზადებლად და გათბობის მიზნით მყარი საწვავის გამოყენებით განპირობებული შენობისშიდა ჰაერის დაბინძურების დონე.
2. ჰაერის დაბინძურების შემცირება და შესაბამისად დაავადებათა ტვირთის შემცირება წარმოადგენს ახალ პრიორიტეტს გაერთიანებული ერების ეგიდით მომუშავე ორგანიზაციებისათვის, რაც განიხილება მდგრადი ეკონომიკური განვითარების უზრუნველყოფის ინსტრუმენტად.
3. საქართველოში არაგადამდები დაავადებებით განპირობებული ავადობისა და სიკვდილიანობის ტრენდი შეესაბამება განვითარებული ქვეყნების ტრენდს ამავე დაავადებებთან დაკავშირებით.
4. გარემოსდაცვითი და ჯანდაცვითი სექტორები აწარმოებენ ერთობლივ სამუშაოებს ჰაერის ხარისხის მონიტორინგის სისტემის გაუმჯობესებისა და დაავადებათას რისკის თანამედროვე მეთოდოლოგიებით შესაფასებლად.
5. ჯანდაცვის სამინისტრო ამჟამად მუშაობს გარემოს ჯანმრთელობის ეროვნული სამოქმედო გეგმის შესამუშავებლად, გარემოს დაცვის სამინისტროსთან თანამშრომლობით, რათა გაიწეროს გარემოს ჯანმრთელობის გაუმჯებესების კონკრეტული ღონისძიებები და კონსენსუსი იქნას მიღწეული მათი აღსრულების ვადებზე. 
